
	N № 01/9-1/19972-2023

	Նախագծով առաջարկվում է ՀՀ 2023թ-ի պետական բյուջեի «1004» ծրագրի «11002. Ոռոգման ծառայություններ մատուցող ընկերություններին ֆինանսական աջակցության տրամադրում» միջոցառմանը հատկացնել 3,439.8 մլն դրամ: Վերջինիս ֆինանսավորման աղբյուր է դիտարկվում «1157» ծրագրի «12029. Ասիական զարգացման բանկի աջակցությամբ իրականացվող քաղաքային կանաչ զարգացման ներդրումային ծրագրի համակարգում և կառավարում» (960.0 մլն դրամ) և «12030. Ասիական զարգացման բանկի աջակցությամբ իրականացվող քաղաքային կանաչ զարգացման ներդրումային ծրագրի շրջանակներում ճանապարհային շինարարություն» (2,779.1 մլն դրամ) միջոցառումների գծով նախատեսված վարկային միջոցների նվազեցումները (3,739.2 մլն դրամ) և վերջինիս փոխարեն դիֆիցիտի ֆինանսավորման աղբյուրների գանձապետական պարտատոմսերի թողարկումից ձևավորվող միջոցները (3,439.8 մլն դրամ): Տարբերությունը՝ 299.4 մլն դրամը, նախատեսվում է ուղղել ՀՀ 2023թ-ի պետական բյուջեի ծախսերի և դեֆիցիտի նվազեցմանը: 
Նախագծի տեղեկանք հիմնավորման մեջ նշվում է, որ Նախագծի ընդունումը պայմանավորված է համակարգի ընկերությունների (ՋՕԸ-եր և «Ջրառ» ՓԲԸ) էլեկտրաէներգիայի գծով գոյացած պարտավորությունների մարման անհրաժեշտությամբ։ Միևնույն ժամանակ նշվում է, որ ՋՕԸ-երի և «Ջրառ» ՓԲԸ-ի էլեկտրաէներգիայի գծով կրեդիտորական պարտքը, ներառյալ սեպտեմբեր ամսի կանխատեսումային ծախսը, կազմում է 3,439.8 մլն դրամ: Սակայն անդրադարձ կատարված չէ համակարգի ՋՕԸ-երի և «Ջրառ» ՓԲԸ-ի կողմից դեբիտորական պարտքերի հավաքագրմանը: Հետևաբար առաջարկում ենք տեղեկանք հիմնավորմամբ բացահայտել վերջինների կողմից ոռոգման ջրի վճարների հավաքագրման/գանձման հնարավորությունները և դրանց ծախսման ուղղությունները (հավաքագրված միջոցների տոկոսը՝ դեբիտորական պարտքերի նկատմամբ, մնացորդը, հավաքագրված գումարի ծախսման ուղղությունները և այլն):
Վերոգրյալ հիմնավորումների առկայության պարագայում խմբագրական առումով առաջարկում ենք Նախագծի N 2 հավելվածով նախատեսված դիֆիցիտի ֆինանսավորման ներքին աղբյուրների «1.1. Արժեթղթերի (բացառությամբ բաժնետոմսերի և կապիտալում այլ մասնակցության) թողարկումից և տեղաբաշխումից զուտ մուտքեր» բաժնի «Գանձապետական պարտատոմսեր» տարրի փոխարեն դիտարկել դեֆիցիտի ֆինանսավորման արտաքին աղբյուրների «1.2 Ստացված վարկերի և փոխատվությունների մարում» բաժնի «ՀՀ ֆինանսների նախարարություն» տարրը:
Միաժամանակ անհրաժեշտ է Նախագծի N N 3, 4 և 6 հավելվածներից հանել ՀՀ կառավարության պահուստային ֆոնդի հատվածը, ինչպես նաև N 7 հավելվածը:

	






















Ընդունվել է։
Նախագծի հիմնավորումը խմբագրվել է, միաժամանակ կից ներկայացված է նաև ջրօգտագործողների ընկերությունների 01.09.2023թ. դրությամբ կրդետիտորական պարտքերի, պլանավորված և փաստացի (ըստ ուղղությունների) ծախսերի, գանձման, ՀՀ 2023թ. պետական բյուջեից կատարված հատկացումների և ՋՕԸ-երի կողմից վճարումների վերաբերյալ տեղեկանքը։

